
qaratadigan bo‘lsak, oliy ta’lim tizimida bo‘lajak pedagog-psixologlarning metodik 
kompetentliligini rivojlanishiga, ya’ni kompetensiyalar tizimini baholashda asosiy e’tiborni 
kreativlik, ijodiy tafakkurni shakllantirish bilan bog‘liq kompetensiyalarga alohida e’tibor 
qaratilganligi ahamiyatlidir. Bu esa, o‘z navbatida bo‘lajak pedagog-psixologlarning metodik 
kompetentliligini rivojlanish mazmuni, bilim, ko‘nikma va malakalari hamda kompetentliligiga 
qo‘yiladigan malaka talablarida mazkur jihatlarni alohida e’tiborga olish zaruratini yuzaga 
keltiradi.  

Shuningdek, bo‘lajak pedagog-psixologlarning metodik kompetentliligini rivojlanishiga 
qo‘yilayotgan talablar va ta’lim kon’yunkturasi tez o‘zgarayotgan sharoitda maktabgacha ta’lim 
sohasidagi bakalavriat yunalishlari bo‘yicha ta’lim dasturlarining safarbarligi va moslashuvchan 
bo‘lishi ta’minlanishi zarur. 

Tarbiyaviy jarayonni modernizatsiyalash sharoitida innovatsion faoliyat muhitini amalga 
oshirish mexanizmi va tashkil etishning istiqbolli texnologiyasi, zamonaviy axborot-
kommunikatsiya texnologiyalaridan foydalanish, innovatsion jarayonning muvaffaqiyatli 
borishi bo‘lajak pedagog-psixologlarning tarbiyaviy faoliyatni tashkil etishga tayyorlash 
tizimini takomillashtirishga bevosita bog‘liq. Bilamizki, ta’lim-tarbiya tizimidagi har qanday 
yangilik g‘oya, fikr, innovatsiya bo‘la olmaydi. Buning uchun islohot faoliyatining aniq shakli, 
mazmuni va ko‘lami asos bo‘lib xizmat qiladi. Bo‘lajak pedagog-psixologlarning tarbiyaviy 
faoliyatni tashkil etishga tayyorlash tizimini takomillashtirish texnologiyasi bevosita 
innovatsiya asosida amalga oshiriladi, ya’ni shakl, vosita hamda metodlar yangilanadi, tizimli 
va davomli bo‘ladi, ma’lum amaliyotda yangi faoliyat tizimini loyihalaydi, amaliyot sub’ektlari 
pozitsiyalarini to‘la yangilaydi. Bunda faoliyatning yo‘nalishlari ochiladi, zamonaviy 
texnologiyalar yaratiladi, faoliyatning yangi sifat samaralariga erishiladi, natijada amaliyotning 
o‘zi ham yangilanadi. 

Kalit so‘zlar: kompetensiyaviy yondoshuv, nutq, tilning lug‘at boyligi, adabiy-nutqiy 
kompetensiyasi, pedagogik texnalogiyalar, “Davra suhbati” metodi, diagnostik tahlil, tinglab tushunish, 
fikrni og‘zaki bayon qilish, o‘qish, fikrni yozma bayon qilish. 

Аннотация. В статье уделяется внимание формированию научно-образовательных 
компетенций, в частности формированию литературно-речевой компетентности и проявлению 
культуры общения у учащихся посредством организации учебного процесса и занятий по родному 
языку и грамотности чтения учащихся младших классов. с использованием передовых 
педагогических технологий. Рассказывается о развитии мировоззрения.  

Ключевые слова: компетентностный подход, речь, языковая лексика, литературно-
речевая компетентность, педагогические технологии, метод «Круглая дискуссия», 
диагностический анализ, понимание на слух, устное выражение мысли, чтение, письменное 
выражение мысли, что нужно сделать. 

Abstract. The article discusses the formation of scientific and educational competencies, in part to 
the formation of literary and speech competence and the manifestation of a culture of communication 
among students through the organization of the educational process and classes on native education and 
literacy in the young class, using advanced pedagogical technologies.  

Key words: competency-based approach, language, linguistic vocabulary, literary and linguistic 
competence, pedagogical technology, “Circular discussion” method, diagnostic analysis, understanding and 
hearing, oral expression, reading, written expression, what is necessary. 

 
Bugungi kunda ta’lim sohasidagi asosiy vazifalardan biri mustaqil fikrlovchi, keng 

dunyoqarashga ega o‘quvchi shaxsini tarbiyalashdir. Chunki, Vatanimizning kelajagi bugungi 

yosh avlodning nechog‘lik tanqidiy va mustaqil fikrlashiga bevosita bog‘liqdir.  

Rivojlangan mamlakatlar ta’lim tizimi taraqqiyotining ayrim masalalari jahonning yuksak 

darajada taraqqiy etgan davlatlarida ta’lim-tarbiya ishlarining yo‘lga qo‘yilishi, maktablarda 

amalga oshirilganini o‘rganish orqali biz mustaqil Respublikamiz milliy ta’lim tizimlarini 

yangitdan tashkil qilishda, ta’lim-tarbiyada, maktab ishini tashkil etishda eskirib, o‘z 

dolzarbligini yo‘qotib borayotgan faoliyat shakllari va usullaridan tezroq xalos bo‘lish, uni 

munosib tarzda yangilashda ko‘shimcha boy manbalarga ham ega bo‘lamiz. Zotan, hozirgi 

zamon ta’limida davlat va jamiyat talabi hamda manfaatlari aks etib turishi kerak. 

O‘quvchilarning fikr doirasi, dunyoqarashlarini o‘stirish, ularni ta’lim jarayoni 

ob‘yektidan, bevosita shu jarayonning ishtirokchisi-sub’yektiga aylantirish nihoyatda 

muhimdir. Kompetensiyaviy yondoshuv asosidagi o‘quv jarayoniga yangi texnologiyalarni 

kiritish o‘quvchilarga ijodiy va mustaqil fikrlashlariga imkon beradi, ularning bilim olishga 

qiziqishini oshiradi. O‘quvchi shaxsini hurmat qilishga, mustaqil va ijodiy fikrlashga o‘rgatishda 

boshlang‘ich ta’lim shubhasiz mustahkam poydevor rolini o‘taydi. Buning natijasida esa 

O‘zbekiston ham rivojlangan davlatlar qatoriga qo‘shilishga yordan beradi.  

Kompetensiya (lotincha so‘z bo‘lib, erishaman, to‘g‘ri kelaman ma’nolarini bildiradi) –

sub’ektning maqsadini qo‘yish hamda unga erishish uchun tashqi va ichki zahiralarni samarali 

amalga oshirishg tayyorgarligi, boshqacha qilib aytganda, bu subyektning muayyan faoliyat 

obyekti bilan bog‘liq muammolarni muvaffaqiyatli hal etishga doir shaxsiy qobiliyatidir. 

Kompetensiya – ma’lum bir sohada samarali ijodiy faoliyat uchun zarur bo‘lgan o‘quvchining 

avvaldan belgilangan ta’limiy tayyorgarligiga qo‘yiladigan ijtimoiy talablar (me’yorlar)dan ham 

o‘zib ketishidir.  

Ona tili va o‘qish savodxonligi bo‘yicha kompetentli shaxs deganda, mustaqil fikrlay 

oladigan, nutq va muloqot madaniyati rivojlangan, savodxon shaxs tushuniladi. Shuning uchun 

jamiyat ona tili va o‘qish savodxonligi ta’limi oldiga o‘quvchi shaxsida fikrlash, o‘zgalar fikrini 

anglash va fikr mahsulini og‘zaki va yozma shaklda savodli bayon qila olish, ya’ni mustaqil va 

ijodiy tafakkurni hamda kommunikativ savodxonlikni rivojlantirish vazifasini qo‘yadi. Chunki 

yosh avlodni tarbiyalashda o‘z ona tilida aniq, tushunarli, ta’sirchan, chiroyli so‘zlashga o‘rgatish 

masalasi asosiy o‘rinda turadi.  

O‘quvchilarni savodli, o‘z fikrini to‘g‘ri va erkin bayon qila oladigan, nutq madaniyatiga ega 

kishilar qilib tarbiyalash vazifasi dastlab boshlang‘ich ta’lim bosqichida amalga oshiriladi. 

Nutqni yaxshi egallagan, o‘z tilining imkoniyatlaridan keragicha foydalana oladigan o‘quvchi, 

albatta, boshqa o‘quv predmetlarini ham ancha oson va to‘liq o‘zlashtiradi. Boshlang‘ich 

ta’limda, asosan, orfoepik va imlo savodxonligini oshirish, so‘z va uning ma’nolari ustida ishlash, 

nutq sharoitiga mos ravishda so‘zdan to‘g‘ri va o‘rinli foydalanish malakalarini shakllantirishga 

alohida e’tibor beriladi [1]. Darslarda o‘quvchilarning ona tili va o‘qish savodxonligiga nisbatan 

bo‘lgan muhabbatini oshirish, fanning mazmun-mohiyatini anglash, o‘z yurtining ona tili tarixi, 

o‘ziga xos tomonini bilish, davlat tili sifatida undan to‘laqonli foydalanish imkoniyatlarini 

singdira olishlari, til ta’limiga innovatsiyalarni olib kirishni talab etadi.  

Ta’kidlash joizki, inson hayotida ta’lim butun umr davom etuvchi va faqat o‘rganish bilan 

chegaralanmaydigan jarayon hisoblanadi [2]. Inson farzandi dunyoga keliboq, sezgi a’zolari 

yordamida hayotni bilish, o‘rganishni boshlaydi. Borgan sari uning bilim va tajribasi oshib, 

tasavvur doirasi kengayib boradi. U tafakkur vositasida ma’lum va noma’lum haqiqatlarni ham 

idrok etishni o‘rganib oladi. Dars jarayoniga to‘g‘ri tanlangan metod o‘quvchilarning aqliy va 

amaliy faoliyatining yuqori darajasini yaratishga sharoit yaratadi, mashg‘ulotning ilmiy nazariy 

darajasini oshiradi.  

O‘quvchilarda fanga oid kompetentsiyalarni shakllantirish uchun ta’lim texnologiyalarini 

tanlashda fan o‘qituvchisi o‘rganilishi zarur bo‘lgan mavzu va shakllantiriladigan 

kompetentsiyalarni hisobga olgan holda darsni o‘tish metodi va usulini tanlaydi. Masalan, 

“Davra suhbati” metodi – aylana stol atrofida berilgan muammo yoki savollar yuzasidan ta’lim 

oluvchilar tomonidan o‘z fikr-mulohazalarini bildirish orqali olib boriladigan o‘qitish metodidir. 

“Davra suhbati” metodi qo‘llanilganda stol-stullarni doira shaklida joylashtirish kerak. Bu har 

bir ta’lim oluvchining bir-biri bilan ko‘z aloqasini o‘rnatib turishiga yordam beradi. Davra 

suhbatining og‘zaki va yozma shakllari mavjuddir. Og‘zaki davra suhbatida ta’lim beruvchi 

mavzuni boshlab beradi va ta’lim oluvchilardan ushbu savol bo‘yicha o‘z fikr-mulohazalarini 

bildirishlarini so‘raydi va aylana bo‘ylab har bir ta’lim oluvchi o‘z fikr-mulohazalarini og‘zaki 

bayon etadilar [3]. 

So‘zlayotgan ta’lim oluvchini barcha diqqat bilan tinglaydi, agar muhokama qilish lozim 

bo‘lsa, barcha fikr-mulohazalar tinglanib bo‘lingandan so‘ng muhokama qilinadi. Bu esa ta’lim 

oluvchilarning mustaqil fikrlashiga va nutq madaniyatining rivojlanishiga yordam beradi. Ushbu 

metod orqali ta’lim oluvchilar berilgan mavzu bo‘yicha o‘zlarining bilimlarini qisqa va aniq ifoda 

eta oladilar. Ushbu metod o‘quvchilarda adabiy-nutqiy kompetentsiyalarni shakllantirishda 

hamda kommunikativ kompetentsiya elementlarini rivojlantirishga yordam beradi. Binobarin, 

boshlang‘ich ta’lim jarayonida o‘quvchilarning adabiy-nutqiy kompetentsiyasi (tinglab 

tushunish, fikrni og‘zaki bayon qilish, o‘qish, fikrni yozma bayon qilish) bola shaxsining integrativ 

sifati bo‘lib, kasbiy faoliyatning ma’lum turini amalga oshirish uchun yetarli bo‘ladigan zaruriy 

bilim, ko‘nikma va malakalar tizimini o‘zida mo‘jassamlashtiradi [4]. 

Yana shuni ta’kidlab o‘tish kerakki, diagnostik tahlil natijasiga ko‘ra o‘qish darslari 

o‘quvchilar fikrini va nutqini o‘stirish, ahloqiy tarbiyani amalga oshirish hamda o‘quvchi 

shaxsini har tomonlama rivojlantiruvchi xususiyatlari bilan boshqa o‘quv predmetlari orasida 

alohida o‘rin tutadi. 

O‘qish darslari jarayonida o‘quvchilarning o‘qish malakalari takomillashib, to‘g‘ri, ongli va 

ifodali o‘qish, badiiy asar g‘oyasini tushunish qobiliyatlari o‘sib boradi. 

O‘qish darsligidagi turli janrlarga xos bo‘lgan badiiy asarlarni o‘qish va ular ustida ishlash 

orqali o‘quvchilarning borliq, voqelik haqidagi tasavvur-tushunchalari kengayadi. 

Birinchi sinfda o‘quvchilar ongli, to‘g‘ri va bir me’yorda bo‘g‘inlab o‘qish malakasini 

egallaydilar. Ayrim nutq tovushlariping talaffuzidagi qiyinchiliklar asta-sekin bartaraf etiladi. 

O‘quvchilar o‘qigan matnlarining mazmunini o‘qituvchining yordamchi savollari asosida hamda 

kichik hajmdagi matn mazmunini unga ishlangan rasmdan foydalanib so‘zlab berishga o‘rganib 

boradilar. 

Ikkinchi sinf o‘quvchilarida so‘zni butunicha o‘qish malakalari shakllanadi va ongli, to‘g‘ri, 

ifodali o‘qishga intilish yaqqol seziladi. O‘qish tezligi ortadi. Ayrim matnlarni ovoz chiqarmay 

mustaqil o‘qiy boshlaydilar. O‘qituvchi rahbarligida o‘qilgan matndagi asosiy fikrni aniqlaydilar, 

undagi ayrim voqea-xodisalarni so‘z bilan tasvirlashga o‘rganadilar. O‘qish va matnni savollar 

asosida hikoyalash paytida o‘quvchilar nutqining to‘g‘ri va aniq bo‘lishiga, nutqda so‘zlardan 

o‘rinli foydalanishlariga e’tibor beriladi. 

Uchinchi sinfda o‘quvchilar so‘zlarni butunicha o‘qish malakalarini to‘la egallab, ongli va 

ifodali o‘qishga ko‘proq e’tibor beradilar.  

O‘qilgan matn mazmunini mulohaza qilish, voqealar yo‘nalishini aniqlash qobiliyatiga ega 

bo‘ladilar. Bu sinfda ham o‘qilgan asarning badiiy-tasviriy xususiyatlari ustida ishlash davom 

ettiriladi. 

Uchinchi sinf o‘quvchilariga o‘zaro fikr olishuv jarayonida xalq maqollari va obrazli 

iboralardan o‘rinli foydalanish, adabiy talaffuz me’yorlariga rioya qilish o‘rgatiladi. 

To‘rtinchi sinfda o‘quvchilar matndagi so‘zlarni butunicha, ma’nosiga tushunib to‘g‘ri 

o‘qish malakalarini to‘la egallaydilar. O‘qiganlari mazmunini qayta hikoyalash, matnni 

qismlarga bo‘lish va sodda reja tuzish vazifalarini mustaqil bajara oladilar. 

O‘qish va gapirish jarayonida o‘quvchilarning adabiy talaffuz me’yorlariga rioya qilishlari 

talab qilinadi. 

O‘qish darslarida darsning asosiy qismini o‘quvchilarning o‘qishiga ajratish lozim. 

O‘quvchilar turli xildagi aniq topshiriqlar asosida bir necha marta o‘qitiladi va o‘qish 

mas’uliyatlari orttiriladi. Bunday topshiriqdar dastlab sodda va oson bo‘lib, asta-sekin 

murakkablashtirib boriladi. Bularga rollarga bo‘lib o‘qitish, obrazlar orqali ya’ni sahna ko‘rinishi 

orqali ifodalash topshiriqlari berilsa yanada samaraliroq bo‘ladi. 

Har bir insonning nutqi chiroyli, mukammal, talaffuzi aniq, ravon bo‘lsa, fikrlash doirasi 

keng, idrok qilishi ham teran bo‘ladi. Nutq orqali odamzot o‘zining ichki hissiyotlarini ham 

bayon qiladi. Chiroyli so‘zlashni, savodli, to‘g‘ri yozishni, o‘z fikrini ravon va aniq bayon etishni 

bilmagan yoki aytolmagan o‘quvchi hech qaysi bilimlarni muvaffaqiyat bilan o‘zlashtira olmaydi 

[5]. Bu borada so‘z va nutqning ma’no-mohiyatini teran idrok etgan buyuk qalam sohiblari 

so‘zlash qobiliyati va go‘zal nutq qudrati bemisil bir ne’mat ekanligini takror va takror 

ta’kidlaganlar. 

O‘quvchilar nutqini o‘stirish, avvalo, ularning lug‘atini boyitish bilan bog‘liqdir. So‘z 

boyligini oshirishda lug‘at ustida ishlash katta amaliy ahamiyatga ega. O‘rganilayotgan matn 

yuzasidan lug‘at ishi o‘tkazish jarayonida o‘quvchilar tilning lug‘at tarkibiga xos bo‘lgan eskirgan 

so‘zlar, yangi paydo bo‘lgan so‘zlar, kasb-hunarga oid so‘zlar, shevaga xos so‘zlar, badiiy uslubga 

xos so‘zlar bilan amaliy jihatdan tanishib boradilar [6]. 

Xulosa o‘rnida shuni aytish mumkinki, ona tili va o‘qish savodxonligi darslarini yuqoridagi 

ilg‘or pedagogik texnalogiyalardan foydalangan holda tashkil etish orqali o‘quvchilarda fanga 

oid kompetensiya, xususan, adabiy-nutqiy kompetensiyaning shakllanishida muhim rol 

o‘ynaydi. Shuningdek, o‘z ona tillarini chuqur o‘rganishga sharoit yaratadi. Yakunda esa bir 

qiyosga murojaat qilsak: biz, pedagoglar bir dehqon bo‘lsak, farzandlarimiz yer, biz ularga 

beradigan ta’lim bir urug‘dir. Dehqon yerga urug‘ ekish uchun, avvalo, uni tayyorlaydi, 

yumshatadi, sug‘oradi, o‘g‘itlaydi, shundan keyingina urug‘ tashlaydi. Mohir pedagog ham, 

avvalo, o‘quvchilari qalbini o‘rgatishi lozim bo‘lgan bilimlar uchun tayyorlaydi, unda ilm-fanga 

muhabbat uyg‘otadi va ushbu ishtiyoqni doimo asrab-avaylaydi, uni bevaqt so‘nib qolishdan 

saqlaydi. Ishtiyoq va muhabbat bilan egallangan bilim esa, shubhasiz, kelajakda yaxshi mevalar 

beradi. Zero, ta’lim mevasi tarbiya daraxtida pishib hosil beradi.  

Foydalanilgan adabiyotlar: 

1. Qosimova K. Ona tili o‘qitish metodikasi. – Toshkent, 2009. 98-b 
2. A.A. Xoliqov “Pedagogik mahorat”.Т.: “IQTISOD-MOLIYA”, 2011. 54-b 
3. G‘ulomov A. Ona tili o‘qitish prinsiplari va metodlari. — T.: “O‘qituvchi”, 1992. 68-b 
4. Turdiyev N.Sh., Asadov Y.M., Akbarova S.N., Temirov D.Sh. Umumiy o‘rta ta’lim tizimida 

o‘quvchilarning kompetensiyalarini shakllantirishga yo‘naltirilgan ta’lim texnologiyalari. - T.: 
T.N.Qori Niyoziy nomidagi O‘zbekiston pedagogika fanlari ilmiy-tadqiqot instituti, 2015. 83-b 

5. O‘zbek tilining izohli lug‘ati. 5 jildli / A. Madvaliev tahriri ostida. – Toshkent: O‘zb. mil. ens., 2006-
2008.  

6. Zaripov K. O‘qituvchilar malakasini oshirishda maktab rahbarining roli. - T.: “O‘qituvchi”, 1993. 47-b. 
 

UO‘K:811.512.133 
TАLАBАLАRGА АDАBIYОTNI О‘QITISHDА IJTIMОIY TАRMОQLАRDАN 

FОYDАLАNISHNING SАMАRАLI TЕXNОLОGIYАLАRI 
https://zenodo.org/records/13292291 

Xudoyberganova Mohigul Alisher qizi 
Farg‘ona viloyati, Farg‘ona tumani 34 – DMTT 

Аnnоtаtsiyа. Ushbu  mаqоlаdа tаlаbаlаrgа аdаbiyоt о‘qitish jаrаyоnidа ijtimоiy tаrmоqlаr оrqаli 
turli tеxnоlоgiyаlаrdаn fоydаlаnish vа ijtimоiy mеdiа plаtfоrmаlаrining imkоniyаtlаri hаqidа sо‘z 

tа‘lim sоhаsigа hаm tаdbiq еtish muhim mаsаlаlаrdаn biridir. Ushbu mаqоlа аdаbiyоt tаʼlimini bоyitish, 
оʻquvchilаrgа оʻquv jаrаyоnining fаоl ishtirоkchisi bоʻlish, tаnqidiy fikrlаsh kоʻnikmаlаrini rivоjlаntirish vа 
аdаbiy mаtnlаrni chuqurrоq qаdrlаshni rivоjlаntirishgа yоrdаm bеrаdigаn mаxsus tеxnоlоgiyаlаr vа 
strаtеgiyаlаrni оʻrgаnishdа ijtimоiy mеdiа imkоniyаtlаrini оʻrgаnаdi. 

Аннотация. В данной статье говорится об использовании различных технологий 
посредством социальных сетей в процессе преподавания литературы студентам. Одним из 

